
ОБЩА ЧАСЦ

1625.

На основи члена 32. пасус 1. точка 10, як и члена 35. и 36. па-
сус 2. Покраїнскей скупштинскей одлуки о Покраїнскей влади 
(«Службени новини АПВ», число 37/14), а у вязи зоз членом 21. 
Дїловнїка Покраїнскей влади («Службени новини АПВ», число 
28/19 и 30/19 – виправка), Покраїнска влада, на схадзки хтора от-
римана 1. децембра 2021. року, принєсла

ОДЛУКУ
О ФОРМОВАНЮ РОБОТНЕЙ ҐРУПИ ЗА ОДРЕДЗОВАНЄ 

ПРОГРАМНИХ РАМИКОХ «МУЗЕЮ 20 21»

Члeн 1.

Формує ше Роботну ґрупу за одредзованє програмних рамикох 
«Музею 20 21» (у дальшим тексту: Роботна ґрупа), як почасове 
роботне цело Покраїнскей влади.

Члeн 2.

До Роботней ґрупи ше меную:

1. Федор Вртачник – композитор, дириґент, аранжер и орке-
стратор;

2. Александар Дуїн – академски музичар;
3. Боґомир Миятович Боґица – новинар, водитель, музични 

редактор и публициста;
4. Ненад Шапоня – поета, есеїста, литературни критичар;
5. Проф. др Драґан Станич – рядови професор на Филозоф-

ским факултету у Новим Садзе;
6. Драґан Стойков – академски маляр;
7. Антал Силард – рядови професор на Академиї уметносцох 

у Новим Садзе;
8. Деян Томич – музични педаґоґ; 
9. Ксения Силадї – продуцент;

10. Данило Вуксанович – академски маляр;
11. Йован Ґверо – учитель класней настави; 
12. Александар Б. Стойшин – рядови професор на Академиї 

уметносцох у Новим Садзе;
13. Мр Єне Гайнал – професор мадярского язика, културни 

медиятор, предсидатель Националного совиту мадярскей 
националней меншини.

Члeн 3.

Задатки Роботней ґрупи тоти:

– предкладанє Програмних рамикох «Музею 20 21» по об-
ласцох културно-уметнїцкей творчосци хтори буду у со-
ставе «Музею 20 21»;

– одредзованє просторно-технїчних условийох за реализа-
цию предложених програмних рамикох «Музею 20 21»;

– обезпечованє нєобходних податкох и документациї яки 
значни за роботу Роботней ґрупи;

– доручованє предлогу програмних рамикох «Музею 20 21» 
Покраїнскей влади;

– окончованє других роботох яки нєобходни за реализацию 
наведзених задаткох.

Члeн 4.

На способ роботи Роботней ґрупи сходно ше применює одред-
би Дїловнїка Покраїнскей влади.

Члeн 5.

Фахово роботи за потреби Роботней ґрупи окончує покраїнски 
орґан управи цо компетентни за роботи култури. 

Члeн 6.

Члени роботней ґрупи за свою роботу витворюю надополнєнє 
у нето суми 15.000,00 динари мешачно. 

Члeн 7.

Тота одлука ступа на моц осми дзень по обявйованю у «Служ-
бених новинох Автономней Покраїни Войводини».

ПОКРАЇНСКА ВЛАДА

127 Число: 02-220/2021
Нови Сад, 1. децембра 2021. року

ПРЕДСИДАТЕЛЬ
Покраїнскей влади,

Иґор Мирович, с.р.

1626.

На основи члена 33. Закона о явних подприємствох («Службе-
ни глашнїк РС», число 15/16 и 88/2019) и члена 35. и 36. пасус 2. 
Покраїнскей скупштинскей одлуки о Покраїнскей влади («Служ-
бени новини АПВ», число 37/14), Покраїнска влада, на схадзки 
хтора отримана 1. децембра 2021. року, п р и н є с л а 

ОДЛУКУ
О ВИМЕНКИ ОДЛУКИ О ФОРМОВАНЮ КОМИСИЇ ЗА 

ЗАПРОВАДЗОВАНЄ КОНКУРСА ЗА ВИБОР ДИРЕКТОРА 
ЯВНОГО ВОДОПРИВРЕДНОГО ПОДПРИЄМСТВА «ВОДИ 

ВОЙВОДИНИ», НОВИ САД

Члeн 1.

У Одлуки о формованю Комисиї за запровадзованє конкур-
са за вибор директора Явного водопривредного подприємства 
«Води Войводини», Нови Сад («Службени новини АПВ», число 
44/2021), член 2. пасус 2. алинея друга ше меня и вон глаши:

«– Ґордана Француски – совитнїца за правни роботи у обласци 
водопривреди у Покраїнским секретарияту за польопривреду, во-
допривреду и лєсарство.»

Члeн 2.

Тота одлука ступа на моц по обявйованю у «Службених нови-
нох Автономней Покраїни Войводини».

ПОКРАЇНСКА ВЛАДА

127 Число: 022-668/2021
Нови Сад, 1. децембра 2021. року

ПРЕДСИДАТЕЛЬ
Покраїнскей влади,

Иґор Мирович, с.р.

1627.

На основи члeна 16, 24. и 41. Покраїнскей скупштинскей 
одлуки о покраїнскей управи («Службени новини АПВ», число 
37/2014, 54/2014 – друге предписанє, 37/2016, 29/2017, 24/2019, 
66/2020 и 38/2021), а у вязи зоз членом 11. Покраїнскей скупштин-
скей одлуки о буджету Автономней Покраїни Войводини за 2021. 
рок («Службени новини АПВ», число 66/2020, 27/2021 – ребаланс, 
38/2021 – ребаланс и 50/2021 – ребаланс), покраїнски секретар за 
енерґетику, будовательство и транспорт, п р и н є с о л

П Р А В И Л Н Ї К
О ПОСТУПКУ ДОДЗЕЛЬОВАНЯ БЕЗПОВРАТНИХ 

СРЕДСТВОХ ЛОКАЛНИМ САМОУПРАВОМ У 
АВТОНОМНЕЙ ПОКРАЇНИ ВОЙВОДИНИ ЗА 

СОФИНАНСОВАНЄ РОЗВОЮ ТРАНСПОРТНЕЙ И 
ДРАГОВЕЙ ИНФРАСТРУКТУРИ У 2021. РОКУ

число: 143-401-8835/2021-05 од 1. децембра 2021. року

Члeн 1.

Общи одредби

Зоз тим правилнїком ше предписує наменку средствох, посту-
пок додзельованя средствох, критериюми за додзельованє сред-
ствох и други питаня од значносци за поступок додзельованя 
безповратних средствох локалним самоуправом у Автономней 
Покраїни Войводини за софинансованє розвою транспорту и дра-
говей инфраструктури у 2021. року.

Средства ше обезпечує у буджету Автономней Покраїни Вой-
водини и водзи ше их на окремним буджетним роздїлу у Покраїн-
ским секретарияту за енерґетику, будовательство и транспорт (у 
дальшим тексту: Секретарият).

Члeн 2.

Наменки за яки мож хасновац средства

I. Безповратни стимулуюци средства, хтори ше додзелює, мож 
хасновац за виводзенє роботох и то за:

1. софинансованє поставяня транспортней сиґнализациї и 
технїчних средствох за спомалшованє транспорту у зонох 
школох;

2. софинансованє поставяня дисплейох за меранє швидкосци 
у зонох школох;

3. софинансованє опреманя зоз шветлосну транспортну 
сиґнализацию (семафори) на крижних драгох.

II. Безповратни стимулуюци средства, хтори ше додзелює, мож 
хасновац за наменку виробку технїчней документациї и то за:

4. вибудов кружних цекох;
5. опреманє зоз шветлосну транспортну сиґнализацию (се-

мафори) на крижних драгох;
6. опреманє зоз шветлосну транспортну сиґнализацию (се-

мафори) на преходох за пешакох;
7. реконструкцию стандардних поверхових трокраких або 

штирокраких крижних драгох у смислу добудови-видвой-
ованя окремних транспортних пантлїкох за скруцованє на 
лїво и/або на право.

Технїчну документацию за наменки зоз ґрупи II ше вирабя на 
єден зоз тих способох:

– Идейне ришенє, идейни проєкт, проєкт за виводзенє або
– Идейне ришенє, студия оправданосци з идейним проєк-

том, проєкт за будовательну дозволу, проєкт за виводзенє 
або

– Идейне ришенє, проєкт за будовательну дозволу, проєкт за 
виводзенє.

Члeн 3.

Цилї софинансованя

Безповратни стимулуюци средства, хтори ше додзелює, маю 
за циль звекшац безпечносц учашнїкох у транспорту и зменшац 
число транспортних нєщесцох у населєних местох у Автономней 
Покраїни Войводини.

Члeн 4.

Конкурс за додзельованє средствох

Безповратни стимулуюци средства ше додзелює на основи 
конкурса.

Конкурс ше обявює у «Службених новинох Автономней По-
країни Войводини» и на интернет-боку Покраїнского секретари-
яту за енерґетику, будовательство и транспорт http://www.psemr.
vojvodina.gov.rs/ як и у скраценей форми у єдним з дньових глаш-
нїкох хтори ше дистрибуує на цалей териториї Автономней По-
країни Войводини.

Обовязни елементи конкурса тоти:

1. висина вкупних средствох хтори ше додзелює по конкурсу;
2. максимална сума средствох по наменкох хтори ше додзе-

лює за реализацию проєкта;
3. наменка средствох;
4. цилї проєктох;
5. условия за участвованє на конкурсу и документацию хто-

ру ше подноши ґу прияви конкурс;
6. термин за приявйованє на конкурс;
7. способ апликованя;
8. поступок одлучованя по конкурсу;
9. други податки хтори од значносци за реализацию конкурса.

Члeн 5.

Условия за участвованє на конкурсу

Право участвовац на конкурсу маю єдинки локалней самоу-
прави зоз териториї Автономней Покраїни Войводини.

Єдинка локалней самоуправи може конкуровац за найвецей 
два наменки зоз ґрупи I и найвецей два наменки зоз ґрупи II на-
менкох яки дефиновани зоз членом 2. того правилнїка.

За єдну наменку мож поднєсц лєм єдну прияву. 

Члeн 6.

Потребна документация

За шицки наменки:

1. Виполнєну, подписану и з печацом оверену прияву за уча-
ствованє на конкурсу (формулар Прияви мож найсц на 
сайту Секретарияту);

2. Виполнєни формулар у «xls» формату о основних подат-
кох прияви-проєкту («xls» формулар прияви мож найсц на 
сайту Секретарияту);

3. Мапу драгох локалней самоуправи з означенима локация-
ми планованих роботох (Л1, Л2,...) и катеґорию драгох на 
яких ше планує инвестицию (Лок, Держ II, Держ I);

4. Фотокопию ришеня о порцийним идентификацийним чи-
шлє; 

5. Овласценє за заступанє єдинки локалней самоуправи (фо-
токопию картону депонованих подписох);

6. Вияву подношителя вимаганя же нє ма нєвимирени обо-
вязки ґу Секретарияту по основи скорей подписаних кон-
трактох, чий термин за реализацию вишол (формулар вия-
ви мож найсц на сайту Секретарияту);

7. Вияву же ше процив подношителя вимаганя нє водзи ви-
новни поступок (формулар вияви мож найсц на сайту Се-
кретарияту);

8. Вияву о потерашнїм хаснованю средствох Покраїнского 
секретарияту за енерґетику, будовательство и транспорт, у 
остатнїх 4 рокох (формулар вияви мож найсц на сайту Се-
кретарияту);

9. Вияву подношителя вимаганя (формулар вияви мож найсц 
на сайту Секретарияту):

a) же наменково и у складзе з важацу законску реґулати-
ву (Закон о буджетней системи, Закон о явних набав-
кох и др.) потроши додзелєни средства;

b) же Секретарияту будзе доручовац звити у складзе з 
контрактовима обовязками.

За наменки зоз ґрупи I:

Технїчну документацию з предмеру и предрахунком, на ос-
нови хторей нєпостредно мож приступиц ґу виводзеню робо-
тох. Кед ше реализує часц/фазу проєкта, нєобходне доручиц 
предмеру и предрахунок за тоту часц/фазу проєкта т.є. вивод 
з проєкта, за хтори ше подноши прияву на конкурс за додзе-
льованє средствох. Технїчну документацию треба виробиц у 
складзе з важацом Законом о планованю и вибудови, Законом 
о безпечносци транспорту на драгох, Правилнїком о транс-
портней сиґнализациї, як и другима предписанями з якима ше 
реґулує тоту обласц.

Под технїчну документацию ше подрозумює, у зависносци од 
наменки прияви:

– идейни проєкт,
– транспортни проєкт,
– проєкт технїчного реґулованя транспорту (або вивод зоз 

проєкту технїчного реґулованя транспорту) або
– технїчну документацию яка потребна за будовательну до-

зволу або за ришенє о одобреню виводзеня роботох.

Технїчна документация муши облапяц предмеру и предра-
хунок роботох зоз ПДВ, хтору оверел и подписал одвичательни 
проєктант, нє старшу як шейсц мешаци. Документ обовязно об-
лапя датум виробку.

За наменки зоз ґрупи II:

Думанє компетентного орґана за роботи урбанизма же иснує 
планска основа за роботи за хтори ше вирабя технїчну докумен-
тацию.

За шицки наменки:

Секретарият затримує право од подношителя прияви, по по-
треби, питац додатну документацию и информациї.

Прияву и приложену документацию ше подношительом нє 
враца.

Члeн 7.

Подношенє приявох

Прияви на Конкурс ше подноши на конкурсних формуларох 
(хтори мож найсц на сайту Секретарияту) и зоз припадаюцу до-
кументацию доручує по пошти або особнє на писарнїци покраїн-
ских орґанох, у завартей коверти на адресу: Покраїнски секре-
тарият за за енерґетику, будовательство и транспорт, 21101 Нови 
Сад, Булевар Михайла Пупина число 16, з назначеньом на пред-
нїм боку коверти:

– «Нє отверац – Приява на Конкурс за софинансованє ро-
звою транспорту и драговей инфраструктури у АПВ у 
2021. року – «НАМЕНКА I-1», або

– «Нє отверац – Приява на Конкурс за софинансованє ро-
звою транспорту и драговей инфраструктури у АПВ у 
2021. року – «НАМЕНКА I-2», або

– «Нє отверац – Приява на Конкурс за софинансованє ро-
звою транспорту и драговей инфраструктури у АПВ у 
2021. року – «НАМЕНКА I-3», або

– «Нє отверац – Приява на Конкурс за софинансованє ро-
звою транспорту и драговей инфраструктури у АПВ у 
2021. року – «НАМЕНКА II-4», або

– «Нє отверац – Приява на Конкурс за софинансованє ро-
звою транспорту и драговей инфраструктури у АПВ у 
2021. року – «НАМЕНКА II-5», або

– «Нє отверац – Приява на Конкурс за софинансованє ро-
звою транспорту и драговей инфраструктури у АПВ у 
2021. року – «НАМЕНКА II-6», або

– «Нє отверац – Приява на Конкурс за софинансованє ро-
звою транспорту и драговей инфраструктури у АПВ у 
2021. року – «НАМЕНКА II-7».

Виполнєни формулар у «xls» формату о основних податкох 
прияви-проєкту («xls» формулар прияви мож превжац зоз сайту 
Секретарияту) придац зняти на «CD» як часц прияви яку ше при-
да по пошти.

Члeн 8.

Поступанє з приявами за хтори ше трима же су нєшорови

Комисия нє будзе розпатрац прияви за хтори трима же су нє-
шорови и то:

• нєблагочасни (прияви хтори поднєшени по виходзеню тер-
мину яки предвидзени у конкурсу),

• нєдошлєбодзени (прияви хтори поднєсли нєовласцени 
особи и субєкти хтори нє предвидзени з конкурсом, од-
носно тоти хтори ше нє одноша на з конкурсом предвидзе-
ни наменки);

• нєподполни и нєрозумлїви прияви (прияви ґу хторим нє 
приложени шицки потребни документи, нєподписани при-
яви, прияви зоз нєвиполнєтима рубриками и нєуписани-

ма вимаганима числовима вредносцами, хтори виполнєти 
з ґрафитним клайбасом, прияви хтори послати по факсу 
або електронскей пошти, прияви хтори нє поднєшени на 
одвитуюцим формуларе и хтори маю нєрозумлїви и нєчит-
ки податки).

Комисия нє будзе розпатрац прияви тих субєктох хтори хас-
новали средства Секретарияту, а у случаю виходзеня контрак-
тового термину нє поднєсли Секретарияту финансийни и други 
обовязни звити о трошеню додзелєних средствох.

Члeн 9.

Одлучованє о додзельованю средствох

Покраїнски секретар за енерґетику, будовательство и 
транспорт (у дальшим тексту: покраїнски секретар) зоз ри-
шеньом формує окремну конкурсну комисию (у дальшим 

тексту: Комисия). Комисия препатра и бодує прияви цо сциг-
ли, формує ранґ-лїстину на основи бодованя и составя запис-
нїк.

Покраїнски секретар на основи записнїка и ранґ-лїстини коми-
сиї приноши Одлуку о додзельованю средствох хасновательом. 
Тота одлука конєчна и процив нєй нє мож уложиц правне сред-
ство. 

Одлуку о додзельованю средствох хасновательом ше обявює 
на урядовей интернет-адреси Секретарияту.

Члeн 10.

Критериюми за додзельованє средствох

1. Розвитосц єдинкох локалней самоуправи1

штварта ґрупа – ступень розвитосци спод 60% републичного просеку и треца ґрупа – ступень 
розвитосци од 60% по 80% републичного просеку 10

друга ґрупа – ступень розвитосци од 80% по 100% републичного просеку 8

перша ґрупа – ступень розвитосци над републичним просеком 6

2. Потерашнє хаснованє средствох з буджету Покраїнского секретарияту за енерґетику, будовательство и транспорт у остатнїх 
4 рокох

Нє хасновани средства 10

Хасновани средства < 5.000.000,00 дин. 8

5.000.000,00 ≤ Хасновани средства < 10.000.000,00 дин. 6

Хасновани средства ≥ 10.000.000,00 дин. 4

3. Учасц локалней самоуправи у одношеню на вкупну вредносц инвестициї (зоз ПДВ)

50% и вецей 10

40% ≤ Учасц < 50% 8

30% ≤ Учасц < 40% 6

20% ≤ Учасц < 30% 4

Учасц < 20% прияву ше нє будзе розпатрац

4. Наменка: I-1 Висина вимаганих средствох од Секретарияту по зони школского обєкту

Вимагани средства ≤ 600.000,00 дин. 10

600.000,00 < Вимагани средства ≤ 800.000,00 дин. 8

800.000,00 < Вимагани средства ≤ 1.000.000,00 дин. 6

Вимагани средства > 1.000.000,00 дин. прияву ше нє будзе розпатрац

4. Наменка: I-2 Висина вимаганих средствох од Секретарияту по дисплею за меранє швидкосци

Вимагани средства ≤ 200.000,00 дин. 10

200.000,00 < Вимагани средства ≤ 250.000,00 дин. 8

250.000,00 < Вимагани средства ≤ 300.000,00 дин. 6

Вимагани средства > 300.000,00 дин. прияву ше нє будзе розпатрац

4. Наменка: I-3 Висина вимаганих средствох од Секретарияту

Вимагани средства ≤ 1.000.000,00 дин. 10

1.000.000,00 < Вимагани средства ≤ 2.000.000,00 дин. 8

2.000.000,00 < Вимагани средства ≤ 3.000.000,00 дин. 6

Вимагани средства > 3.000.000,00 дин. прияву ше нє будзе розпатрац

4. Наменка: II-4 Висина вимаганих средствох од Секретарияту

Вимагани средства ≤ 1.200.000,00 дин. 10

1.200.000,00 < Вимагани средства ≤ 1.600.000,00 дин. 8

1.600.000,00 < Вимагани средства ≤ 2.000.000,00 дин. 6

Вимагани средства >2.000.000,00 дин. прияву ше нє будзе розпатрац

4. Наменка: II-5 Висина вимаганих средствох од Секретарияту

Вимагани средства ≤ 600.000,00 дин. 10

600.000,00 < Вимагани средства ≤ 700.000,00 дин. 8

700.000,00 < Вимагани средства ≤ 800.000,00 дин. 6

Вимагани средства > 800.000,00 дин. прияву ше нє будзе розпатрац

4. Наменка: II-6 Висина вимаганих средствох од Секретарияту

Вимагани средства ≤ 400.000,00 дин. 10

400.000,00 < Вимагани средства ≤ 450.000,00 дин. 8

450.000,00 < Вимагани средства ≤ 500.000,00 дин. 6

Вимагани средства > 500.000,00 дин. прияву ше нє будзе розпатрац

4. Наменка: II-7 Висина вимаганих средствох од Секретарияту

Вимагани средства ≤ 800.000,00 дин. 10

800.000,00 < Вимагани средства ≤ 1.000.000,00 дин. 8

1.000.000,00 < Вимагани средства ≤ 1.200.000,00 дин. 6

Вимагани средства > 1.200.000,00 дин. прияву ше нє будзе розпатрац

5. Явни пондеровани ризик (ЯПР) страданя дзецох (0-14 роки) по општинох и городох у Републики Сербиї у периодзе од 2017. 
по 2019. рок2

барз високе: ЯПР > 50 10

високе: 38 ≤ ЯПР ≤ 50 8

штреднє: 27 < ЯПР ≤ 38 6

нїзке: 15 < ЯПР ≤ 27 4

барз нїзке: ЯПР ≤ 15 2

6. Явни пондеровани ризик (ЯПР) страданя младих (15-30) по општинох и городох у Републики Сербиї у периодзе од 2017. по 
2019. рок2

барз високе: ЯПР > 212 10

високе: 165 ≤ ЯПР ≤ 212 8

штреднє: 117 ≤ ЯПР ≤ 165 6

нїзке: 70 ≤ ЯПР ≤ 117 4

барз нїзке: ЯПР ≤ 70 2

7. Очековани цилї – ефекти яки ше посцигує з реализацию проєкта

ступень унапредзеня безпечносци транспорту у одношеню на иснуюци стан максимално 25 боди

Толкованє:

1 УРЕДБА О УТВЕРДЗОВАНЮ ЄДИНСТВЕНЕЙ ЛЇСТИНИ РОЗВИТОСЦИ РЕҐИОНОХ И ЄДИНКОХ ЛОКАЛНЕЙ САМОУПРАВИ ЗА 2014. РОК 
(«Службени глашнїк РС», число 104/2014),

2 Податки Аґенциї за безпечносц транспорту (www.abs.gov.rs)
ЯПР=(Р1*ЛТП+Р2*ТТП+Р3*ПОГ) / число жительох*10.000; явни пондеровани ризик страданьох
ЛТП – число лєгчейше повредзених
ЧТП – число чежко повредзених
ПОГ – число погинутих
Р1, Р2 И Р3 – коефициєнти яки придружени лєгким покалїченьом, чежким покалїченьох и смертельним пошлїдком.

Члeн 11.

Контракт о додзельованю средствох

Зоз Одлуку о додзельованю средствох ше утвердзує поєдинєч-
ни суми средствох по хасновательови.

По приношеню одлуки о додзельованю средствох, покраїнски 
секретар зоз хасновательом средствох заключи контракт о додзе-
льованю средствох.

Обовязни елементи контракту тоти:

• податки о хасновательови средствох,
• сума додзелєних средствох,
• наменка за яку ше додзелює средства,
• период на яки ше заключує контракт,
• обовязки хаснователя средствох,
• звити хтори ше подноши Секретарияту,
• други елементи хтори значни за реализацию контрактових 

активносцох.

Члeн 12.

Провадзенє вивершeня контракту

Хаснователь средствох ма обовязку Секретарияту поднєсц 
звити (наративно-описни и финансийни) о реализациї контрак-
ту и наменковим и законїтим трошеню средствох (у дальшим 
тексту: Звит), найпознєйше у чаше 15 дньох од контрактового 
термину яки утвердзени за реализацию проєкту, з припадаюцу 
документацию.

Финансийни звит муши облапяц докази о потрошених сред-
ствох, з комплетну документацию з яку ше оправдує наменко-
ве и законїте хаснованє достатих средствох, як и власних сред-
ствох єдинки локалней самоуправи, яки потребни за реализацию 
проєкту (документацию о запровадзеним поступку явних набав-
кох, виводи з Управи за трезор, фактури, контракти и другу фи-
нансийну документацию) хтору оверели овласцени особи.

Даватель средствох затримує право од хаснователя средствох, 
по потреби, питац додатну документацию и информациї.

Административну контролу звитох запровадзує Секретарият, 
з контролу вивершеня контрактових обовязкох и звиту зоз прило-
женима документами. 

Покраїнски секретар з ришеньом може формовац окремну ко-
мисию, зоз шора занятих у Секретарияту, за окончованє монито-
ринґу и нєпостредней контроли реализациї проєктох.

Члeн 13.

Контрола хаснованя средствох

Средства з буджету Автономней Покраїни Войводини хтори 
предмет контракту, подлєгую под контролу применьованя зако-
нох у обласци материялно-финансийного дїлованя и наменково-
го и законїтого хаснованя средствох, хтору окончує служба буд-
жетней инспекциї Автономней Покраїни Войводини.

Хаснователє средствох длужни служби буджетней инспекциї 
оможлївиц нєзавадзану контролу наменкового и законїтого хас-
нованя средствох по предмету контракту.

Члeн 14.

Обовязки хаснователя з нагоди явних публикацийох

Хаснователє средствох по явним конкурсу длужни у шицких 
явних публикацийох и при обявйованю о активносцох у вязи з 
реализацию проєкта хтори ше софинансує по явним конкурсу, 
навесц же у софинансованю участвовала Автономна Покраїна 
Войводина, Покраїнски секретарият за енерґетику, будователь-
ство и транспорт.

Члeн 15.

Закончуюци одредби

Правилнїк ступа на моц по обявйованю у «Службених новинох 
АП Войводини».

ПОКРАЇНСКИ СЕКРЕТАР,
Оґнєн Бєлич, с.р.

1628.

На основи члена 5. Одлуки о снованю Покраїнского заводу за 
ровноправносц полох («Службени новини АП Войводини», число 
14/04 и 3/06), члена 17. точка 6. Статута Покраїнского заводу за 
ровноправносц полох («Службени новини АП Войводини», чис-
ло 17/05), Управни одбор Покраїнского заводу за ровноправносц 
полох приноши

ПРАВИЛНЇК
О ПОСТУПКУ И КРИТЕРИЮМОХ ЗА ДОДЗЕЛЬОВАНЄ 

БЕЗПОВРАТНИХ СРЕДСТВОХ ЗА ПОТРИМОВКУ РОЗВОЮ 
И АФИРМАЦИЇ ЖЕНСКОГО ПОДНЇМАТЕЛЬСТВА

ОБЩИ ОДРЕДБИ

Члeн 1.

Зоз Правилнїком о поступку и критериюмох за додельованє 
безповратних средствох за потримовку розвою и афирмациї жен-
ского поднїмательства (у дальшим тексту: Правилнїк) ше ушо-
рює поступок и критериюми за додзельованє средствох Покраїн-
ского заводу за ровноправносц полох (у дальшим тексту: Завод) 
за потримовку розвою и афирмациї женского поднїмательства на 
териториї АП Войводини.

Зоз правилнїком ше, пре моцнєнє конкурентносци привред-
них субєктох, унапредзенє їх дїлованя и интернационализациї, 
як и креированє нових роботних местох прейґ инвестицийох до 
опреми и услугох, роснуце приходох, унапредзенє технолоґиї 
процесох продукциї и стимулованє защити животного штредку 
предписує цилї, право участвованя, наменку средствох, условия 
за участвованє на Явним конкурсу, обовязну документацию, 
поступок додзельованя средствох, критериюми за вреднованє и 
ранґованє приявох за додзельованє средствох, заключованє кон-
трактох зоз хаснователями средствох, обовязки хановательох 
средствох, провадзенє вивершованя контрактових обовязкох и 
други питаня од значносци за реализацию Явного конкурсу за 
додзельованє безповратних средствох за потримовку розвою и 
афирмациї женского поднїмательства (у дальшим тексту: Явни 
конкурс).

Средства за финансованє Явного конкурсу ше обезпечує з 
буджету АП Войводини, односно зоз Финансийним планом и 
Рочну програму роботи Заводу за ровноправносц полох за че-
чуци рок.

Термини яки ше хаснує у тим правилнїку, а хтори маю род-
не значенє, виражени у ґраматично хлопским роду, подрозумюю 
женски и хлопски пол особи на хтору ше одноша.

ЦИЛЬ

Члeн 2.

Циль додзельованя безповратних средствох то набавка опре-
ми, алату и репроматериялу, односно трошки сертификациї, 
стандардизациї и брендованя продуктох або услугох пре потри-
мовку розвою и афирмациї женского поднїмательства як значно-
го сеґменту розвою вкупнeй привреди и поднїмательства у АП 
Войводини, розвиваня дружтвеней свидосци о пременки дїлов-
ного амбиєнту у хторим подєднако участвую и жени як снова-
телє або власнїки привредних дружтвох, односно як порушоваче 
дїловней идеї, моцнєнє конкурентносци привредних субєктох, 
унапредзенє їх дїлованя и интернационализациї, як и креированє 
нових роботних местох прейґ инвестицийох до опреми и услу-
гох, росту приходох, унапредзеня технолоґиї процесу продукциї 
и стимулованя защити животного штредку.

Члeн 3.

Под женским поднїмательством, у смислу того правилнїка, 
подрозумює ше поднїмателька або привредне дружтво чий 
власнїк жена и у хторим жена одвичательна особа за дїлованє и 
управянє, уписана до Аґенциї за привредни реґистри (у дальшим 
тексту: АПР).

На практичним уровню то значи же ше як поднїмательки иден-
тификує шицки жени хтори маю и водза гоч яку файту подприєм-
ства (тарґовинске, ремеселнїцке, аґенцию, ординацию и подобне), 
як и жени хтори власнїци и управительки привредних дружтвох 
(дружтво з огранїчену одвичательносцу партнерске, командитне 
и акционерске друштво).

НАМЕНКА СРЕДСТВОХ

Члeн 4.

Средства наменєни за набавку опреми, алатох и репроматери-
ялу (у дальши тексту: опрема), односно трошки сертификациї, 
стандардизациї и брендованя продуктох або услуги у 2021. року, 
хтора будзе купена, випоручена и виплацена (кумулативно) у ца-
лосци найпознєйше у чаше 60 дньох од дня подписованя контрак-
ту зоз Заводом.

Под опрему ше подрозумює средства за роботу хтори у функ-
циї виробку пририхтованя и доробку финалного продукту або 
даваня услуги пре розвой и иновованє процесу продукциї, однос-
но даваня услуги. Опрема муши буц нова и наменєна за професи-
оналне хаснованє.

Под услугу ше подрозумює активносци хтори привредни 
субєкт нє у можлївосци самостойно реализовац, а у директней є 
вязи з унапредзеньом дїловного процесу, креированьом продук-
ту, услуги, а одноша ше на трошки стандардизациї, сертификациї 
и брендованя продуктох.

ВИСИНА СРЕДСТВОХ

Члeн 5.

Єден привредни субєкт може участвовац лєм зоз єдну прияву 
на розписаним Явним конкурсу. Максимална сума одобрених 
безповратних средствох по прияви ше одобрує у складзе зоз Фи-
нансийним планом и Рочну програму роботи Заводу за чечуци 
рок. Безповратни средства ше будзе додзельовац у висини до 
100% вимаганей суми без зависних трошкох набавки, транспорту, 
услугох инсталациї, обуки за хаснованє и подобне. Сума одобре-
них средствох може буц и менша од суми вимаганих средствох.

ЯВНИ КОНКУРС ЗА ДОДЗЕЛЬОВАНЄ СРЕДСТВОХ

Члeн 6.

Средства ше додзелює на основи Явного конкурсу хтори розпи-
сує Завод, а обявює ше обявює ше го у «Службених новинох АП 
Войводини», на огласней табли и на интернет-презентациї Заво-
ду https://ravnopravnost.org.rs/javni-konkursi/.

Члeн 7.

Обовязни елементи тексту Явного конкурсу тоти:

– назва акта на основи хторого ше го розписує;
– обласц од явного интересу хтору ше стимулує або потри-

мує;
– циль и предмет конкурсу;
– право и условия за участвованє на Явним конкурсу;
– висина вкупних средствох яки предвидзени за додзельо-

ванє по Явним конкурсу;
– трошки хтори мож финансовац зоз конкурсом (прилаплїви 

трошки);
– трошки хтори нє мож финансовац зоз конкурсом (нєприла-

плїви трошки);
– потребна документация за прияву на Явни конкурс;
– запровадзованє Явного конкурсу;
– критериюми за вреднованє и ранґованє приявох;
– одлука о додзельованю средствох;
– заключованє контракту и обовязки хасновательох сред-

ствох;
– способ и термин за подношенє приявох на Явни конкурс;
– и други податки хтори важни за запровадзованє Явного 

конкурсу.

Явни конкурс муши облапяц податок о максималней суми 
средствох хтору ше додзелює учашнїком конкурсу, як и податок 
о чишлє приявох хтори на явни конкурс може поднєсц учашнїк 
конкурсу.

ПРАВО УЧАСТВОВАНЯ НА ЯВНИМ КОНКУРСУ

Члeн 8.

I

Право участвовац на Явним конкурсу маю привредни 
дружтва1и поднїмательки2 зоз шедзиском або реґистровану 
дїловну єдинку (оддзелєнє, видвоєно место) на териториї Ав-
тономней Покраїни Войводини, хтори уписани до реґистру 
АПР-у, найпознєйше по 31. децембер 2019. року и маю активни 
статус, и то:

1) Правни особи реґистровани у АПР як привредни дружтва, 
хтори класовани як микро, мали правни особи у складзе 
зоз Законом о рахунководстве по финансийних звитох за 
2019. и 2020. рок як и 

2) Поднїмателє реґистровани у АПР по 31.12.2019. року.

Класованє правних особох ше окончує у складзе зоз членом 6. 
Закона о рахунководстве («Службени глашнїк РС», число 73/2019 
и 44/2021 – др. закон).

II

Прияву на Явни конкурс хтори розписани по тим правилнїку, 
нє ма право поднєсц привредни субєкт хтори у ґрупи повязаних 
особох у хторей даєдни члени вельки правни особи.

Право участвовац нє ма анї привредни субєкт над хторим по-
рушани предликвидацийни поступок и поступок ликвидациї, 
сходно Закону о предликвидациї («Службени глашнїк РС», чис-
ло 104/2009, 99/2011 – др. закон, 71/2012 – одлука УС, 83/2014, 
113/2017, 44/2018 и 95/2018), анї привредни субєкт хтори у чежкос-
цох, по дефинициї привредного субєкту у чежкосцох, у складзе 
зоз членом 2. Уредби о правилох за додзельованє державней по-
моци («Службени глашнїк РС», число 13/2010, 100/2011, 91/2012, 
37/2013, 97/2013, 119/2014, 23/2021 – др. уредби и 62/2021 – др. 
уредби).

УСЛОВИЯ ЗА УЧАСТВОВАНЄ НА ЯВНИМ КОНКУРСУ

Члeн 9.

Учашнїк на Явним конкурсу подноши прияву по тих условий-
ох:

– же поднєше шорово виполнєну прияву на предписаним 
формуларе;

– же є у векшинским домашнїм приватним власнїцтве и же 
є реґистровани на териториї АПВ;

– же є реґистровани найпознєйше по 31. дeцeмбер 2019. 
року; 

– же у привредним дружтве жена ма учасц у власнїцтве и же 
є у истим одвичательна особа (кумулативно) або жена под-
нїмателька хтора особнє управя з дїлованьом;

– же ма найменєй єдного занятого (под заняту особу, у 
складзе зоз законом ше подрозумює кажду особу прияве-
ну на обовязне социялне осиґуранє);

– же порядно вимирює обовязки по основи явних приходох 
(порцийох и доприносох) и локалних явних приходох;

– же є у пeриoдзе oд 1.12.2021. року нє евидентовани у 
реґистре длужнїкох примушуюцого наплацованя Народ-
ней банки Сербиї;

– же му нє вирекнута прaвoмоцна мирa зaбрaни oкончованя 
дїялносци;

– же над нїм нє порушани предликвидацийни поступок або 
поступок ликвидациї;

– же у 2019. и 2020. року нє дїловал з утрату;

1 Привредни дружтва у хторих жена ма учасц у власнїцтве и у хторим 
окончує руководзацу функцию (директорка и законска заступнїца) – ку-
мулативно. Опатриц член 3. того правилнїка.

2 Жена снователь, власнїк або совласнїк – поднїмателька.

– же у чечуцим и у предходних двох фискалних рокох (пе-
риод 2019-2021. рок) нє приял de minimis державну помоц 
чия би висина вєдно з вимаганима средствами була векша 
як 23.000.000,00 динари;

– же за исти наменки у чечим року нє приял безповратни 
средства хтори походза з явних средствох по даєдним дру-
гим програму державней помоци або з других жридлох 
финансованя.

Учашнїк на Явним конкурсу може поднєсц лєм єдну прияву за 
єдну наменку (набавка опреми або услуги). Добавяч опреми може 
буц лєм продукователь опреми або увознїк/овласцени дистрибу-
тер опреми.

ТРОШКИ ХТОРИ МОЖ ФИНАНСОВАЦ ПО ЯВНИМ 
КОНКУРСУ

Члeн 10.

Финансийни средства по основи того явного конкурсу мож 
хасновац за:

– Набавку єдного або вецей основних средствох (машинох и 
опреми).

Основне средство треба же би було у складзе зоз реалну дїял-
носцу привредного субєкту.

Основни средства за чию ше набавку додзелює безпо-
вратни средства, нє можу буц купени од физичней особи, як 
анї од повязаних особох у складзе зоз Законом о привред-
них дружтвох («Службени глашнїк РС», число 36/2011, 
99/2011, 83/2014 – др. закон, 5/2015, 44/2018, 95/2018, 91/2019 
и 109/2021). Добавяч основного средства муши буц домашня 
правна особа (овласцени дистрибутер або продукователь ма-
шини и опреми).

Основни средства нє можу буц випоручени анї плацени часточ-
но або у цалосци пред датумом подписованя контракту, преноше-
ня средствох и приношеня Одлуки о додзельованю безповратних 
средствох.

Основни средства хтори предмет набавки, муша буц нови и на-
менєни за професионалне хаснованє.

ТРОШКИ ХТОРИ НЄ МОЖ ФИНАНСОВАЦ ПО ЯВНИМ 
КОНКУРСУ

Члeн 11.

Средства нє мож хасновац за финансованє/рефундацию видат-
кох и трошкох за:

– опрему хтору ше уградзує (клима-пошореня, вентилатори, 
соларни панели, алармни системи, системи за видео-над-
патрунок, лифти и инше) и инсталациї (водоводна, канали-
зацийна, електрична, вентилацийна, телефонска, каблов-
ска, интернет, за зогриванє, ґазна и подобне);

– мебель (древени, пластични, метални, тапацировани и 
инше) и опреманє простору (часци будинку з древа, шло-
серски часци, венециянери, пантлїкасти фиронґи, тепихи, 
прегради, обкладки за мури и за патоси и подобне);

– ошвиценє, швицаци, рекламни и други табли (надписи, 
дисплеї, панои и подобне);

– польопривредни и приключни машини и другу опрему за 
польопривредну продукцию; 

– путнїцки и други превозки (за доручованє, терховни, за 
превоженє особох и др.), прикочи и под.;

– опрему за спорт;
– хтори настали при компензациї, асиґнациї, цесиї або ли-

зинґу.

ДОКУМЕНТАЦИЯ ЯКУ ШЕ ПОДНОШИ НА ЯВНИ 
КОНКУРС

Члeн 12.

Учашнїк на Явним конкурсу подноши:

1) Виполнєни и подписани формулар прияви на Явни кон-
курс (виполнює ше лєм на рахункару, мож го превжац на 
интернет-презентациї Заводу https://ravnopravnost.org.rs/
javni-konkursi/;

2) Потвердзенє о понукнуцу або предрахунку/профактуру 
добавяча роби або понукача услуги хтора предмет кон-
курсу, нє старше як 30 днї од дня подношеня прияви, на 
хторей муши буц назначена точна назва услуги, односно 
опреми хтора облапя шлїдуюци податки: наменку, марку, 
тип, рок продукциї, способ плаценя, термин важеня по-
нукнуца, термин випоручованя опреми, назву добвяча, 
його адресу, матичне число, ПИЧ, число чечуцого рахун-
ку;

3) Вивод о реґистрациї (з реґистрованима податками) 
привредного субєкту зоз АПР, нє старши як 30 днї пред 
датумом обявйованя Явного конкурсу3 (ориґинал або фо-
токопию хтору оверел компетентни орґан за оверйованє);

4) Фотокопию потвердзеня о порцийним идентификацийним 
чишлє (ПИЧ)

5) Фотокопию ОП формулара (оверени подписи особох хто-
ри овласцени за заступанє); 

6) Уверенє Порцийней управи Министерства финансийох 
РС о подмирйованю досцигнутих обовязкох явних прихо-
дох (порциї и доприноси) (ориґинални або фотокопиї хто-
ри оверел компетентни орґан за оверйованє або видати у 
електронскей форми зоз диґиталним подписом) нє старше 
як 30 днї пред обявйованьом Явного конкурсу;

7) Финансийни звити за 2019. и 2020. рок:
(а) Привредни субєкти хтори водза дїловни кнїжки по си-

стеми двойного кнїжководительства: 
– за 2019. рок: копию Звиту за статистични потреби – 

Биланс стану, Биланс успиху и Статистични звит зоз 
станом на дзень 31. децембра 2019. року хтори прида-
ти до АПР-у;

– за 2020. рок: Бруто биланс або Заключни лїсток на 
дзень 31. децембра 2020. року;

(б) Паушални порцийни обовязнїки: копиї формулара 
КПО за 2019. и 2020. рок; потвердзеня од шицких 
дїловних банкох о обтоку на рахунку у 2019. и 2020. 
року и копиї Ришеня на порцию од приходох зоз са-
мостойней дїялносци за 2019. и 2020. рок;

8) Дoкaз же приврeднoму субєкту нє вирекнута прaвoмоцна 
мирa зaбрaни oкончованя дїялносци (Пoтвердзенє АПР/
Приврeднoго суду). Нaвeдзeни дoкумeнт муши буц видaти 
после дaтуму oбявйованя Явного кoнкурсу. Дoручує шe у 
ориґиналу або фотокопиї хтору оверел компетентни орґан 
за оверйованє;

9) Доказ же за привредни субєкт нє реґистровани пре посту-
пок ликвидациї, як и же за ньго нє порушани предликвида-
цийни поступок пред компетентним судом (Пoтвердзенє 
АПР). Нaвeдзeни дoкумeнт муши буц видaти после дaту-
му oбявйованя Явного кoнкурсу. Дoручує шe у ориґиналу 
або фотокопиї хтора оверена при компетентним орґану за 
оверйованє;

10) Вияви хтори ше дава под полну моралну, материялну и 
виновну одвичательносцу (вияву мож найсц на интер-
нет-презентациї Заводу у рамикох розписаного конкурсу 
https://ravnopravnost.org.rs/javni-konkursi/):

(8-1) о прилапйованю условийох Явного конкурсу;
(8-2) о согласносци за хаснованє датих податкох;
(8-3) о статусу (член 8, глава II Правилнїка);

3Учашнїк на Явним конкурсу ма обовязку доручиц Ришенє, односно 
Вивод зоз АПР, о каждей пременки хтора реґистрована у чаше 30 дньох 
пред дньом обявйованя Явного конкурсу по обявйованє Одлуки о додзе-
льованю средствох на интернет-боку Секретарияту (ориґинал або фотоко-
пию хтору оверел компетентни орґан за оверйованє).

(8-4) о повязаних особох;
(8-5) о приятей державней помоци малей вредносци (de 

minimis);
(8-6) о старосци машини/опреми (кед предмет набавки 

машина/опрема/алат);
(8-7) о нєиснованю двойнїстого финансованя;
(8-8) же ше нє водзи судски поступки;
(8-9) виява о точносци и виродостойносци датих подат-

кох.
11) Кед учашнїк на Явним конкурсу ма заняти особи з инвали-

дитетом, або даєдну другу ґрупу марґинализованих женох, 
доручує вияву о числу занятих особох хтору оверел компе-
тентни орґан за оверйованє; 

12) Кед учашнїк на Явним конкурсу ношитель наградох и 
припознаньох за посцигнути квалитет продуктох/услугох 
у периодзе 2019-2021. року приложиц копиї документох з 
якима ше тото доказує (фотокопиї).

Документацию за прияву на Конкурс ше подноши у єдним 
прикладнїку. Документацию хтора поднєшена на Явни конкурс 
ше нє враца.

Завод затримує право од учашнїкох на Явним конкурсу, по по-
треби, питац додатну документацию и информациї.

ЗАПРОВАДЗОВАНЄ ЯВНОГО КОНКУРСУ

Члeн 13.

Поступок Явного конкурсу за додзельованє средствох запро-
вадзує Комисия за преценьованє приявох (у дальшим тексту: 
Комисия), хтору формує и менує директор Заводу, з Ришеньом з 
яким ше утвердзує состав и задатки Комисиї.

Директор Заводу ма право принєсц одлуку о утвердзованю и 
висини надополнєня за роботу предсидательох и членох Комисиї, 
у складзе зоз обезпеченима буджетнима средствами у чечуцим 
року.

Комисия будзе розпатрац лєм подполни и благочасно поднє-
шени прияви.

Комисия одруци:

– нєблагочасни прияви (прияви хтори поднєшени по виход-
зеню термину яки предвидзени у Явним конкурсу);

– нєдошлєбодзени прияви (прияви хтори поднєсли нєовлас-
цени особи и субєкти хтори нє предвидзени з Явним кон-
курсом и прияви хтори процивни одредбом Конкурсу);

– нєподполни и нєрозумлїви прияви (прияви ґу хторим нє 
прилолежени шики потребни докази);

– прияви хтори нєподписани, з нєвиполнєнима рубриками, 
виполнєни з ґрафитним клайбасом;

– прияви послати по факсу або електронскей пошти;
– прияви хтори нє поднєшени на одвитуюцим формуларе, 

без обовязних виполнєних податкох у прияви, хтори маю 
нєрозумлїви и нєчитки податки и подобне; 

– прияви ґу хторим нє приложена потребна и вимагана доку-
ментация и друге.

КРИТЕРИЮМИ ЗА ВРЕДНОВАНЄ И РАНҐОВАНЄ 
ПРИЯВОХ

Члeн 14.

Критериюми за вреднованє и ранґованє приявох буду обяве-
ни на интернет-бокох Заводу https://ravnopravnost.org.rs/javni-
konkursi/ вєдно зоз Конкурсом.

У случaю же двоме або вецей пoднoшителє приявох маю исте 
число бoдoх у лїстини врeднoвaня и рaнґованя, першенство шe да 
по рядошлїду приявох цо сцигли. Таблїчка критериюмох за вред-
нованє и ранґованє приявох дефинована на шлїдуюци способ:

ПЧ КРИТЕРИЮМИ БОДИ

1. Ступень розвитосци локалней самоуправи у хторей ше находзи 
привредни субєкт/поднїмателька

винїмково нєрозвита 9

слабо розвита 9

розвита 6

винїмково розвита 3

2. Длужина окончованя дїялносци
длужей як 3 роки 10

до 3 роки 5

3. Число занятих
вецей як 2 заняти 10

до 2 занятих 5

4. Тенденция пороснуца числа занятих у периодзе од 2020-2021

новозаняти (вецей як 2) 9

новозаняти (менєй як 2) 6

отримованє постояцого числа 3

5. Дїялносц
продукцийна 12

услужна 9

6. Вивоз продутох/услугох
гей 3

нє 0

7. Жена самохрани родитель

Вецей як 3 дзеци 9

2 або 3 дзеци 6

1 дзецко 3

условиє нє виполнєте 0

8. Заняти особи з марґинализованих ґрупох (Ромкинї, особи з инва-
лидитетом, жени з валалу)

ма 3

нєма 0

ПЧ КРИТЕРИЮМИ БОДИ

9. Висина власней учасци

31% и вецей 12

од 21% по 30% 9

од 11% по 20% 6

10. Припознаня и награди за квалитет продукту/услуги
гей 3

нє 0

11. Уплїв финансийней потримовки на ефикасносц дїлованя
до 20 боди 20

ВКУПНО (100 БОДИ)

ОДЛУКА О ДОДЗЕЛЬОВАНЮ СРЕДСТВОХ

Члeн 15.

Поступок Явного конкурсу за додзельованє средствох запро-
вадзує Комисия за преценьованє приявох (у дальшим тексту: 
Комисия), хтору формує и менує директор Заводу, з Ришеньом з 
яким ше утвердзує состав и задатки Комисиї.

Членох Комисиї творя фаховци з обласци за хтору розписани 
Явни конкурс.

Комисия ма предсидателя и двох членох. Комисия на першей 
схадзки зоз своїх членох вибера предсидателя хтори координує з 
роботу Комисиї и водзи схадзки.

Комисия роби и одлучує у полним составе и о своєй роботи 
водзи записнїк. Комисия одлуки приноши з векшину вкупного 
числа членох.

Члени Комисиї – по приношеню ришеня зоз пасуса 1. того члена 
– подписую вияву з яку потвердзую же су у предметним конкурсу 
нє у зраженю интересох и вияву о довирлївосци. Кед под час по-
ступку Явного конкурсу дознаю же можу присц до зраженя интере-
сох, предсидатель и члени Комисиї о тим, без одкладаня, обвисцую 
директора Заводу, хтори поднїма потребни мири же би нє настали 
чкодлїви пошлїдки у дальшим цеку поступку Явного конкурсу.

Предсидатель и члени Комисиї нє можу буц источашнє прима-
телє средствох хтори ше додзелює по основи Явного конкурсу.

Виродостойносц податкох Комисия утвердзує на основи поднє-
шеней документациї и припадаюцих виявох яки подписує одви-
чательна особа привредного субєкту.

По потреби, Комисия може окончиц додатну контролу усогла-
шеносци податкох з прияви и дорученей документациї зоз факто-
вим станом на самим месце у просторийох привредного субєкту, 
о чим ше прави звит/записнїк.

На основи критериюмох, бодох и виполнєносци условийох яки ут-
вердзени з Явним конкурсом, Комисия утвердзує Лїстину вреднованя 
и ранґованя приявених привредних субєктох з предкладаньом одо-
брених средствох (у дальшим тексту: Лїстина) у чаше хтори нє може 
буц длугши як 30 днї по виходзеню термину за подношенє прияви.

Лїстину ше обявює на огласней табли и на интернет-боку Заво-
ду https://ravnopravnost.org.rs/javni-konkursi/.

Привредни субєкти маю право пригварки на Лїстину у чаше 
трох роботних дньох од дня єй обявйованя.

Одлуку о пригварки приноши Комисия найпознєйше у чаше 
пейц роботних дньох по приманю пригварки.

Предкладанє Одлуки о додзельованю безповратних средствох, 
зоз записнїком, Комисия доручує директорови на приношенє. 
Директор Заводу розпатра предкладанє Комисиї и приноши 
Одлуку хтора конєчна.

Одлуку ше обявює на огласней табли и на интернет-боку Заво-
ду https://ravnopravnost.org.rs/javni-konkursi/.

Кед, по приношеню Одлуки, а пред подписованьом контракту, 
даєден зоз привредних субєктох, хторому одобрени средства, од-
ступи од поднєшеней прияви, средства ше одобри шлїдуюцому 
привредному субєкту з Лїстини хтора виполнює условия Явного 
конкурсу.

КОНТРАКТ О ДОДЗЕЛЬОВАНЮ СРЕДСТВОХ

Члeн 16.

Учашнїк Явного конкурсу хторому ше з Одлуку одобри сред-
ства (у дальшим тексту: Хаснователь средствох), пред заключо-
ваньом контракту Заводу доручує Вияву:

– о даваню согласносци на одобрену суму безповратних 
средствох; 

– же машину, опрему або софвер нє одцудзи анї нє да друго-
му привредному субєкту под закуп або на хаснованє, най-
менєй 12 мешаци по подписованю Контракту або 

– же услугу (виробок веб сайту, веб-шопу, сертификату 
за продукт або бренду) нє уступи другому привредному 
субєкту, односно же услугу вихаснує або ю будзе хасновац 
лєм за власни потреби.

Завод може прилапиц лєм гевто понукнуце (хторе ше до-
тика набавки опреми, машинох, алатох, репроматериялу або 
услуги) хтора наведзена у проєктней документациї. Шицки 
додатни пременки у смислу трошкох иду на терху учашнїка 
конкурсу.

На основи Одлуки, Завод заключи контракти зоз Хасновате-
льом средствох з яким ше реґулує медзисобни права и обовязки.

Преношенє средствох ше окончи по подписованю Контракту 
зоз Заводом.

ОБОВЯЗКИ ХАСНОВАТЕЛЬОХ СРЕДСТВОХ

Члeн 17.

Хаснователь средствох длужен: 

– машини/опрему видлїво означиц з налїпку яку ше пребера 
од Заводу при подписованю контракту;

– визначиц финансийну потримовку Заводу у шицких ак-
тивносцох яки реализує або у хторих участвує у складзе 
зоз «Водзачом за визуални идентитет проєктох» хтори ше 
пребера на интернет-боку Заводу.

ПРОВАДЗЕНЄ ВИВЕРШОВАНЯ КОНТРАКТУ

Члeн 18.

Хаснователь средствох ма обовязку после реализациї програ-
ми на предписаним формулару Заводу доручиц Наративни и Фи-
нанийни звит о наменковим хаснованю безповратних средствох з 
провадзацу документацию. 

Завод як даватель средствох затримує право од Хаснователя 
средствох, по потреби, питац додатну документацию и инфор-
мациї. 

РАХОВАНЄ ТЕРМИНОХ

Члeн 19.

Термин хтори одредзени у дньох почина чечиц перши дзень 
по обявйованю, приношеню або подписованю одредзеного акта 
(Правилнїк, Явни конкурс, Одлука або Контракт), а закончує ше 
з виходзеньом остатнього дня термину яки одредзени з Правил-
нїком, Явним конкурсом, Одлуку або Контрактом. 

Термин яки одредзени у мешацох або рокох ше закончує на 
дзень хтори ше по мeну и чишлє поклопює з дньом предлуженя 
подїї од хторей подїя почина чечиц, а кед такого дня нєт у остат-
нїм мешацу, конєц термину пада на остатнї дзень у тим мeшацу. 
Виходзенє термину мож означиц и зоз календарским дньом. Кед 
остатнї дзень термину пада на дзень на хтори Завод нє роби, тер-
мин виходзи кед прейдзе перши наступни роботни дзень.

СПОСОБ И ТЕРМИН ЗА ПОДНОШЕНЄ ПРИЯВОХ

Члeн 20.

Прияву на Явни конкурс (виполнєни формулар прияви з при-
падаюцу документацию) ше доручує у завартей коверти на адре-
су: Покраїнски Завод за ровноправносц полох, Булевар Михайла 
Пупина 6/IV, 21000 Нови Сад з назначеньом на преднїм боку ко-
верти: НЄ ОТВЕРАЦ – «ПРИЯВА НА ЯВНИ КОНКУРС – ПОД-
НЇМАТЕЛЬСТВО» по пошти або особнє (на наведзену адресу) у 
чаше од 9 до 14 годзин.

За благочасне доручованє прияви по пошти ше трима препо-
ручену посилку хтора придата пошти найпознєйше по виходзенє 
остатнього дня термину Явного конкурсу, хтора оверена з печа-
цом приємней пошти з ясно назначеним (видлївим) датумом при-
даваня, без огляду на датум сцигованя.

На другим боку коверти треба навесц полну назву и адресу 
подношителя прияви.

Термин за подношенє приявох нє може буц кратши як 15 днї по 
обявйованю Явного конкурсу у «Службених новинох АП Войво-
дини» и на интернет-боку Секретарияту.

Прияву з провадзацу документацию хтора стицнє по наведзе-
ним термину ше нє будзе брац на розпатранє.

ЗАКОНЧУЮЦИ ОДРЕДБИ

Члeн 21.

Правилнїк ступа на моц по обявйованю у «Службених новинох 
АП Войводини».

Число: 329/2021
Датум: 30.11.2021.

ПРЕДСИДАТЕЛЬ УПРАВНОГО ОДБОРУ,
Александар Йованович, с.р.

Надпомнуце:

У тих «Службених новинох АПВ» ше нє обявює Окремну часц, у складзе зоз членом 5. пасус 2. Покраїнскей 
скупштинскей одлуки о обявйованю предписаньох и других актох («Службени новини АПВ», число 54/14, 29/17 
и 12/18).

ОБЩА ЧАСЦ

ПОКРАЇНСКА ВЛАДА

1625. Одлука о формованю Роботней ґрупи за одредзованє 
програмних рамикох «Музею 20 21»;

1626. Одлука о вименки Одлуки о формованю Комисиї за 
запровадзованє конкурса за вибор директора Явного 
водопривредного подприємства «Води Войводини», 
Нови Сад. 

ПОКРАЇНСКИ СЕКРЕТАРИЯТ ЗА ЕНЕРҐЕТИКУ, 
БУДОВАТЕЛЬСТВО И ТРАНСПОРТ

1627. Правилнїк о поступку додзельованя безповратних 
средствох локалним самоуправом у Автономней По-
країни Войводини за софинансованє розвою транс-
портней и драговей инфраструктури у 2021. року.

ПОКРАЇНСКИ ЗАВОД ЗА РОВНОПРАВНОСЦ 
ПОЛОХ

1628. Правилнїк о поступку и критериюмох за додзельо-
ванє безповратних средствох за потримовку розвою 
и афирмациї женского поднїмательства.

ОКРЕМНА ЧАСЦ

1629. Ришенє о даваню согласносци на хаснованє знаку 
«Найлєпше з Войводини»; 

1630. Ришенє о даваню согласносци на Одлуку о розподзе-
льованю прибутку Наукового институту за поживово 
технолоґиї у Новим Садзе, за 2020. рок; 

1631. Ришенє о даваню согласносци на Одлуку о розпод-
зельованю нето прибутку Институту за нїзкоровнїн-
ске лєсарство и животни штредок, Нови Сад, за 2020. 
рок; 

1632. Ришенє о даваню согласносци на Програму о вимен-
ки и дополнєню Програми дїлованя ДОО «Парк Па-
лич» за 2021. рок; 

1633. Ришенє о преставаню роботи на положеню окончо-
вателя длужносци помоцнїка покраїнского секретара 
за културу, явне информованє и одношеня з вирскима 
заєднїцами;

1634. Ришенє о поставеню окончователя длужносци помо-
цнїка покраїнского секретара за културу, явне инфор-
мованє и одношеня з вирскима заєднїцами; 

1635. Ришенє о преставаню длужносци директора Заводу 
за културу войводянских Горватох у Суботици;

1636. Ришенє о менованю директора Заводу за културу во-
йводянских Горватох у Суботици;

1637. Ришенє о розришеню окончователя длужносци ди-
ректора Покраїнского заводу за защиту природи, 
Нови Сад;

1638. Ришенє о менованю окончователя длужносци дирек-
тора Покраїнского заводу за защиту природи, Нови 
Сад; 

1639. Ришенє о розришеню од длужносци окончовате-
ля длужносци директора Информативного центру за 
дїловну стандардизацию и сертификацию;

1640. Ришенє о менованю окончователя длужносци дирек-
тора Информативного центру за дїловну стандардиза-
цию и сертификацию; 

1641. Ришенє о вименки Ришеня о хаснованю средствох че-
чуцей буджетней резерви 127 число: 401-9/2021-51; 

1642. Ришенє о преношеню средствох до чечуцей буджет-
ней резерви число: 401-8/2021-20; 

1643. Ришенє о преношеню средствох до чечуцей буджет-
ней резерви число: 401-8/2021-21; 

1644. Ришенє о хаснованю средствох чечуцей буджетней 
резерви, число: 401-9/2021-168;

1645. Ришенє о хаснованю средствох чечуцей буджетней 
резерви, число: 401-9/2021-169; 

1646. Ришенє о хаснованю средствох чечуцей буджетней 
резерви, число: 401-9/2021-170; 

1647. Ришенє о хаснованю средствох чечуцей буджетней 
резерви, число: 401-9/2021-171;

1648. Ришенє о хаснованю средствох чечуцей буджетней 
резерви, число: 401-9/2021-172; 

1649. Ришенє о хаснованю средствох чечуцей буджетней 
резерви, число: 401-9/2021-173; 

1650. Ришенє о хаснованю средствох чечуцей буджетней 
резерви, число: 401-9/2021-174; 

1651. Ришенє о хаснованю средствох чечуцей буджетней 
резерви, число: 401-9/2021-175.

ОГЛАСНА ЧАСЦ

ПОКРАЇНСКИ СЕКРЕТАРИЯТ ЗА ЕНЕРҐЕТИКУ, 
БУДОВАТЕЛЬСТВО И ТРАНСПОРТ

1652. Явни конкурс за додзельованє безповратних сред-
ствох локалним самоуправом у Автономней Покраїни 
Войводини за софинансованє розвою транспортней и 
драговей инфраструктури у 2021. року.

ПОКРАЇНСКИ ЗАВОД ЗА РОВНОПРАВНОСЦ 
ПОЛОХ

1653. Явни конкурс за додельованє безповратних средствох 
за потримовку розвою и афирмациї женского поднї-
мательства.

ПОКРАЇНСКИ СЕКРЕТАРИЯТ ЗА ПРИВРЕДУ И 
ТУРИЗЕМ

1654. Вименка Явного конкурса за додзельованє безповрат-
них средствох туристичним орґанизацийом локалних 
самоуправох зоз териториї АП Войводини за финан-
сованє проєктох од значносци за розвой туристичного 
потенциялу Автономней Покраїни Войводини у 2021. 
року.

